
  



 
 

 

 

Lesse wat Leef  
9 handboeke vir die aanbieder  

 
 

 
 
 

Elke boek bestaan uit drie komponente: 

Wenke en beginsels vir lewendige leer-ervarings  

Les-programme (kort, eenvoudig, maklik om voor te berei) 

Visuele hulpmiddels (werkblaaie, uitdeelstukke, sketse) 

 
 
 
 

Hierdie inligtingstuk bevat die volgende: 

Inhoudsopgawe 

Behoeftes en tendense van graad 2 en 3 

Hoe om die Woord treffend aan te bied  

Een voorbeeldles, met visuele hulpmiddels 

GI ERE  EN GEITE  
van graad   2 & 3  

 

Belangrikste GROEI-TENDENSE 

Logiese denkpatroon ontwikkel en aandagspan verbreed.  

Gevolge hiervan: 
 

è Leer graag en begin nuuskierig raak ð wil self ontdek  

è Kan oorsaak en gevolg verstaan  

è Begin redeneer, krities dink en vrae vra 

è Kan tussen fiksie en werklikheid onderskei 

è Kan elementêre Bybelse beginsels verstaan 

è Memorisering van Bybelverse is 'n lekker uitdaging 

è Kan 'n basiese sondebesef [skuldig-voor-god] ervaar 

è Begin insig in rituele en simbole ontwikkel 

è Kan egter nog nie alle beeldspraak begryp nie  

è Hou daarvan om verantwoordelik te wees vir sekere takies 

è Behulpsaam: wil graag goed doen en ander help 

 

IMPLIKASIES vir die bediening 
 

Ă Luister goed na hulle vrae en lei hulle om self die antwoorde te ontdek. 

Ă Skep die geleentheid vir verskillende gebedservarings ð wat dank,  lof en voorbidding 

insluit. 

Ă Help hulle om behoeftes en gevoelens ð ook skuldgevoelens ð in gebed te omskep. 

Ă Fasiliteer hulle om hulle oorgawe aan God self te verwoord ð vermy enige vorm van 

manipulasie. [Hulle kan maklik die "regte" ding doen om jou tevrede te stel.] 

Ă Gee hulle takies en verantwoordelikhede en komplimenteer goeie gedrag. 

Ă Moedig groepwerk aan en wissel groepsamestellings. 

Ă Stel eenvoudige gedragsreëls ð ter wille van regverdigheid en ordelikheid. 

Ă Gee voorkeur aan leer deur belewing, ontdekking, stories en ritmiese aktiwiteite. 

 

Goeie verhoudings weeg swaarder as goeie programme. 



 

 
 
 

Die kleiner kind ervaar met sy sintuie. Sy 

wêreld bestaan uit dit wat hy kan sien, hoor, 

ruik, proe en aanraak. 

 

Selfs groter kinders moet abstrakte begrippe soos liefde, vergifnis en genade sien [deur stories, spel 

en waarneming] om dit te ervaar.  
 

Kommunikeer gesindhede konkreet. Nie "wat kan ons doen om ander gelukkig te maak" nie, maar 

"kyk hoe stukkend is die outjie se klere. Hoe gaan ons hom help?" 

 

Bring die lewende Woord na sy leefwêreld. Die Bybel is deur volwassenes in volwasse taal 

geskryf. Die kind moet dit in sy eie taal en idioom hoor. Hy moet homself met een of meer van die 

karakters kan identifiseer en deel kan word van die storie.  

 
'n Storie beweeg; daar's aksie en lewe. Dis een van die 

redes waarom Bybelverhale die ideale leerstof is. Die 

kind "sien" en ervaar dit. 
 

Kleiner kinders verwar maklik Bybelgebeure met fantasiestories. Help hulle om te onderskei: 
Gebruik ander hulpmiddels vir die Bybelverhaal as vir die storie ['n sekere nar kan 'n storie vertel, 

maar dan nie ook 'n Bybelverhaal nie].  

 

Vermy storietaal tydens Bybelvertellings. In plaas van "Eendag, lank, lank gelede" sê liewer "Lank 

gelede, in die tyd van die Bybel" of "Die Bybel vertel van ..." 

 

Die Bybel moet duidelik sigbaar wees. Hou dit oop tydens die vertelling, sodat hulle 

ervaar dat dit wat nou oorgedra word, 'n Bybelse oorsprong het.  

 
 

Die Bybel is sentraal in elke aanbie-

ding; die les groei daaruit. 

 
 

 

Die Bybel is die belangrikste hulpmiddel . 
 

 

¶ Haal dit eerste uit jou tas en gee dit 'n prominente plek in elke les. 

¶ Lees Skrifgedeeltes direk uit die Bybel; nie vanaf aantekeninge nie.  

¶ Vertel Bybelverhale ï of dramatiseer dit ï met die oop Bybel voor jou. 



DIE KONINKRYK (6 lesse) 
 

 JY KAN NIE KIES OM NIE TE KIES NIE 
 
Almal kies elke dag: wat om te doen, te dink, te eet ,aan te trek of vir wie jy kan help, besoek of 

vermy. Maar daar is een saak waarin jy geen keuse het nie: Jy kan nie kies om nié te kies nie. 

 

Matteus 6 vers 33 stel elkeen voor Ǌ keuse. Dis eintlik Ǌ keuse tussen reg en lekker, maar vir dié wat 

reg kies, is die gevolge lekker: As jy God se koninkryk eerste kies, word jy bederf deur ñal hierdie 

dingeò wat bygevoeg word. 

 

 "EERSTE VAN ALLES" ï PRAKTIES GEÏLLUSTREER  
 
Matteus 6:33 stel die lewensfokus van Ǌ gelowige baie prakties:  

 

Beywer julle allereers vir die koninkryk van God en vir die wil van God, 

dan sal Hy julle ook al hierdie dinge gee. 

 

'n Eenvoudige opdrag, maar tog bevat dit  Ǌ paar "groot woorde" vir outjies van die ouderdom ï wat 

dan op verskillende maniere verhelder word.  

 

Bybelfigure word as rolmodelle gebruik. Daarom die vraag by herhaling: "Sê nou dit was jy...?" 

 

 KERNBOODSKAP [KB] EN MEMORISEERVERS 
 

Ǌ Belangrike uitgangspunt van hierdie reeks is dat elkeen Matt 6:33 sy eie sal maak. Die vers is 

relatief lank, daarom word dit dikwels en op verskillende maniere aangeleer. Die gedagte is dat elkeen 

dit teen die einde van die reeks in sy slaap moet kan opsê! 

 

Die eerste twee lesse het nie Ǌ amptelike KB nie, maar die drie ñmoeilikeò woorde van die memovers, 

naamlik beywer, allereers en koninkryk word geïllustreer en verklaar.  

 

Vaslegging van die kernboodskap of kernfrase vind by elke les se slotaktiwiteit plaas, meestal as 

ervaringsleer. 

 

 OORSIGTABEL 
 
 KERNBOODSKAP of ïWOORDE 

 

HOOFMOMENT of ïKARAKTERS SKRIF 

1 Beywer julle allereers Die skat in die saailand: die keuse Matt. 13:44 

2 ...vir die koninkryk van God Koning EK of GOD as koning Matt. 6:33 

3 God wil hê jy moet reg kies Daniël kies Daniël 1 

4 God wil hê jy moet reg kies Die ryk jongman kies  Mark. 10:17-25 

5 God wil hê jy moet reg kies Adam en Eva kies Gen. 2-3 

6 God wil hê jy moet reg kies Afsluitingsprogram, gr 2 en 3 saam: Ervaringsleer 

 
  



DIE KONINKRYK - 1 
 
KERNfrase Beywer julle allereers  

DOEL Om die betekenis van allereers en beywer te ervaar, aan die hand van 'n gelykenis. 

SKRIF Matt. 13:44; Memovers: Matt. 6:33 [as tuisopdrag]. 

APPARAAT Skatkis-skets. Woordkaarte: allereers en beywer. Fizzers [Aanvangsaktiwiteit]. 

 
AANVANGSAKTIWITEIT: ALLEREERS en BEYWER  
 

Allereers  [Woordkaart: allereers] 

 

A, dis jammer julle het nie almal julle selfone nie. Gelukkig het ek 'n klompie saamgebring vir dié wat 

dit wil hê. [Haal die Fizzers uit]: Wie wil graag so 'n spesiale selfoon h°? [Deel ñselfoneò uit.] Kyk, die 

R teen die einde staan vir ñreceiveò en jy druk dit wanneer jy 'n oproep ontvang. Die E langs die R 

staan vir ñeersteò en jy druk dit as jy vir iemand wil vertel wat jy die Eerste van alles sal wil hê.  

 

Maar eers gaan ek julle bel om baie goeie nuus te vertel. [Hanteer 'n Fizzer soos 'n foon en maak Ǌ 

luitoon na. As almal die R gedruk het en die foon teen die oor het, praat in Ǌ saaklike stem]:  

 

Goeiedag dames en here. Ek het vandag vir julle goeie nuus en slegte nuus. Eers die goeie nuus: 

Julle het elkeen 'n gróót bedrag in 'n kompetisie gewen! Die slegte nuus is: ons kan nie die geld gee 

nie, maar ons kan vir jo u iets daarmee koop en dit aanstuur. Dit mag net een item wees. Dink 

daaroor en skakel my as jy besluit het wat dit moet wees. Totsiens. [Skakel die "foon" af.] 

 

Sjoe, dis moeilik nè? Net één ding wat jy Eerste van alles of  allereers wil hê! [Plak allereers teen die 

muur.] Eers kom van eerste en aller kom van alles. Allereers beteken dus ñeerste van allesò. 

 

As jy besluit het wat jy allereers wil hê, kan jy E op jou selfoon druk en dit vir my vertel. Elkeen wat 

bel, moet begin met: ñEk wil allereers...ò [Dis nie nodig om kommentaar op elke wens te lewer nie. Die 

begrip allereers moet goed insink. Maak seker dat hulle weet dis net 'n speletjie!] 

 

Beywer  [Woordkaart: beywer] 

 

As jy iets baie graag of allereers wil hê, sal jy baie moeite daarvoor doen ï jy sal jou daarvoor beywer. 

[Plak beywer links van allereers.]  

 

Pieter [kind in groep] het mos gesê hy wil allereers 'n bergfiets [gebruik enige voorbeeld wat genoem 

is] hê. Hy sal hom daarvoor beywer om dit te kry. Pieter, wat sal jy alles doen om Ǌ bergfiets te kry?  

 

[Almal kan help planne maak. Hy sal byvoorbeeld hard werk om geld te verdien, al sy sakgeld spaar, 

liewer nie op die rugbytoer gaan nie... En as hy dit het, sal hy hom allereers beywer om dit op te pas, 

veilig te b°re, blink en skoon hou... Hy sal dit soos Ǌ groot skat oppas.] 

 

DIE GROOT SKAT  [Skatkis] 

 

Ons storie van vandag gaan ook oor Ǌ groot skat. Iemand het hom allereers daarvoor beywer. Dis 

een van die stories wat Jesus vertel het om mense te leer. Ons noem dit gelykenisse. 



s Dit staan in die eerste boek van die nuwe Testament. Kan jy onthou wie hierdie boek geskryf 

het?  [Wys na die Matteus-figuur (Jaaropeningsles). Hou die Bybel by Matteus 13:44 oop tydens 

die vertelling. Die storie wat volg bring die gelykenis na hulle eie leefwêreld en help hulle om 

met die karakters te assosieer. Vertel dramaties en lewendig]: 

 

Daar was eendag 'n man wat vir 'n boer gewerk het. Hy was arm en moes hard werk om vir sy vrou 

en kinders te sorg. Eendag, terwyl hy besig is om die boer se land te ploeg, maak die ploeg skielik Ǌ 

snaakse geluid, tjir-tjik-tjik. Wat op aarde was dit? Allawêreld kyk, dis 'n groot, swaar kis wat hy 

uitgeploeg het! [Plak skatkis-skets teen die muur.]  

 

Kan jy raai wat sien hy toe hy die kis oopmaak? Wow! Dis 'n kosbare skat! Nouôs hy baie opgewonde 

ï hyôt 'n skat ontdek! Maar wag, dis nie syne nie ï dis mos die boer se land. As hy dit nou huis toe 

neem, dan steel hy dit eintlik van die boer! 

 

Kan jy raai wat doen hy toe? Hy maak dit weer toe onder die grond! Toe gaan hy huis toe en sê vir sy 

vrou: "My vrou, daar's 'n kosbare skat in daardie land. Ek wil dit báie graag hê, maar dis die boer se 

plaas. Die enigste manier om dit in die hande te kry, is om die plaas by hom te koop."  

 

Sy vrou skrik haar boeglam: "My man, is jy nou laf? Jy weet dan ons het nie geld nie. Ons het net Ǌ 

ou paar goedjies en die klere aan ons lyf. Hoe dink jy waarmee gaan ons 'n pláás koop?"  

 

Luister mooi wat doen hy toe: [Lees v 44, met die klem op: "gaan verkoop hy álles wat hy het".] Ja, hy 

moes sy huisie verkoop. Hy moes die karretjie verkoop waaraan hy so lank betaal het. Al hulle 

meubels; ook die kinders se speelgoed en sy seun se fiets. Al hulle borde, bekers, die TV. Toe die 

kinders die middag van die skool af kom, sien hulle hulle het niks, niks meer oor nie.  

  

s Hoe sou jy gevoel het as jy een van die kinders was? [Help hulle om met die situasie te 

identifiseer.] 

 

SLOTAKTIWITEIT om SKRIFBEWYS en KERNFRASE vas te lê 

 

Die skat was meer werd as alles wat julle netnou opgenoem het. Daarom het die man hom allereers 

daarvoor beywer. Maar raai wat? Jy kan self so 'n skat ontdek! Dis nie op Ǌ land nie, dis hierin [tel 

Bybel op]. Kom ek help jou gou om te onthou in watter Bybelvers die skat gebêre word. 

 

s Hoeveel drie± is daar in 6? [Skryf die ñsomò dan so: ñ6:33ò.] 

 

s In watter Bybelboek staan die storie wat ek nou net vertel het? [Skryf ñMatteusò voor ñ6:33ò.] 

 

s Nou weet jy waar die groot skat is: Matteus 6 vers 33. Wie wil graag die skat ontdek? [Help hulle 

om tot daar te blaai en die vers te lees. Gee leiding, maar dis belangrik dat hulle self sal ontdek die 

skat is die koninkryk van God. Die betekenis word later in les 2 verduidelik.]  

 

Jy mag my nou weer bel om te sê watter skat jy allereers wil hê.  

 

[Motiveer hulle ï sonder om iemand te dwing ï om op die E te druk en te s°: ñEk wil allereers die 

koninkryk van God h°.ò]   



 


